
FERMERLARNING YERDAN FOYDALANISH 

BILAN BOG’LIQ TAVAKKALCHILIKLARI 
Tadjiyev Abdusame Abduhamidovich 

ИСПОЛЬЗОВАНИЕМ ЗЕМЛИ 

FARMERS' RISKS RELATED TO LAND USE 
Tadjiev Abdusame Abdukhamidovich 

 
Received: Aprel 8, 2026 Revised: Aprel 12, 2026 Accepted: Aprel 19, 2026 Published: May 1, 2026 

Annotatsiya: Mazkur maqolada fermerlarning еrga egalik bilan bog’liq tavakkalchiliklar tahlil qilingan. 

So‘rovnoma ma’lumotlari asosida еr yo‘qotish xavfiga ta’sir etuvchi ishlab chiqarish bilan bog‘liq va bog’liq 

bo’lmagan tavakkalchiliklar baholangan. Natijalar fermerlar еrga egalik huquqining zaiflashishini ko‘proq tashqi 

institutsional omillar bilan bog‘lashini ko‘rsatadi. 

Kalit so‘zlar: еrga egalik huquqi, tavakkalchiliklar, qaror qabul qilish, institutsional omillar  

Аннотация: В данной статье проанализированы риски, связанные с землевладением фермеров. На 

основе данных опроса были оценены производственные и непроизводственные риски, влияющие на 

вероятность утраты земли. Результаты показывают, что фермеры в большей степени связывают ослабление 

своих прав на землю с внешними институциональными факторами. 

Ключевые слова: право землевладения, риски, принятие решений, институциональные факторы. 

Abstract: This article analyzes the risks associated with farmers’ land tenure. Based on survey data, 

production-related and non-production-related risks affecting the likelihood of land loss were assessed. The results 

show that farmers tend to associate the weakening of their land tenure rights more with external institutional factors. 

Keywords: land tenure rights, risks, decision-making, institutional factors. 

 

▪ KIRISH  

Yerga egalik qilish va undan foydalanish 

huquqlarining barqarorligi qishloq xo‘jaligida ishlab 

chiqarish samaradorligi, investitsion faollik hamda 

ekologik barqaror amaliyotlarni joriy etishda hal qiluvchi 

omillardan biri hisoblanadi [3, 4]. Shu bois еrga egalik 

huquqining mustahkamligi va undan foydalanish 

borasidagi qaror qabul qilish erkinligi fermerlarning 

iqtisodiy xulq-atvorini belgilovchi muhim institutsional 

omil sifatida namoyon bo‘ladi. Mazkur masalaning 

dolzarbligi shundaki, fermerlarning еrga oid huquqlari 

haqidagi tasavvurlari ko‘pincha faqat huquqiy me’yorlar 

bilan emas, balki amaldagi institutsional muhit, davlat 

siyosati, iqtisodiy bosimlar va tavakkalchiliklarni qanday 

qabul qilishi bilan ham belgilanadi.  

Mulk huquqlarining mustahkamligi rivojlanish 

uchun muhim bo‘lishiga qaramay, rivojlanayotgan 

mamlakatlarda еrga egalik bilan bog‘liq tavakkalchiliklar 

va еr foydalanish huquqlaridagi cheklovlar hanuz keng 

tarqalgan [6]. Xorij olimlarining tadqiqotlari va 

ma’lumotlarga ko‘ra, rivojlanayotgan mamlakatlarda 

“o‘z еrimdan mahrum bo’lish xavfi bor” deb 

hisoblaydigan aholining ulushi so‘nggi besh yil ichida 

oshib borgan [8]. Davlat yoki jamoaviy egalik tizimlari, 

unda fermerlarga faqat vaqtinchalik va cheklangan 

nazoratga ega bo‘lgan mulk huquqlari berilishi, 

shuningdek ijtimoiy yoki iqtisodiy rivojlanish 

maqsadlari, yirik qishloq xo‘jaligi investitsiyalari yoki 

urbanizatsiya loyihalarini amalga oshirishni maqsad qilib 

еrlarni olib qo‘yish holatlarining ko‘payishi, еrga egalik 

xavflari va cheklangan mulk huquqlariga olib keladi [2, 

7, 9, 10]. Qishloq xo‘jaligidagi boshqa xavf-xatarlar bilan 

solishtirganda, еrga egalik bilan bog‘liq xavflar, ayniqsa 

hukumat tomonidan еrning olib qo‘yilishi xavfi, 

boshqarish jihatidan nihoyatda murakkabdir [1, 5]. Shu 

sababli еrga egalik xavfsizligini mustahkamlash qishloq 

xo’jaligi barqaror rivojlanishining markaziy ustuvor 

yo‘nalishi bo‘lib qolmoqda. 

▪ ADABIYOTLAR SHARHI  

Yerga egalik huquqining barqarorligi — fermerlar 

va qishloq xo'jaligi ishlab chiqaruvchilarining iqtisodiy 

xulq-atvori, investitsion faolligini va ekologik 

amaliyotlarini belgilovchi asosiy institutsional 

omillardan biri sifatida adabiyotlarda keng muhokama 

qilinadi. Institutsional iqtisodiyot doirasida mulk 

huquqlarining mustahkamligi rivojlanishning hal 

https://ojs.kstu.uz/index.php/ej

qiluvchi omili sifatida qaraladi. Acemoglu va Johnson [1] 

mulkiy huquqlarni himoya qiluvchi institutlar 

investitsiya, iqtisodiy faollik va resurslardan samarali 

foydalanish uchun hal qiluvchi ahamiyatga ega ekanini 

ko‘rsatadi. Deininger va boshq. [2] Efiopiya misolida еr 

sertifikatsiyasining еrga egalik xavfsizligi, investitsion 

faollik va еr bozori ishtirokiga ta'sirini empirik jihatdan 

tahlil qilgan. Nolte va boshq. [7] yirik miqyosli еr sotib 

olishlari va еrga egalik xavfsizligi o'rtasidagi 

munosabatni global miqyosda tahlil qilib, Zambiya 

misolida chuqur empirik tahlil o'tkazadi. Prindex [8] 

global еrga egalik xavfsizligi bo'yicha keng qamrovli 

ma'lumotlarni taqdim etib, rivojlanayotgan 

mamlakatlarda еrga egalik xavfsizligi hali ham jiddiy 

muammo ekanligini ko'rsatadi. 

▪ MATERIAL VA USLUBLAR  

Mazkur tadqiqot fermerlarning еrdan foydalanish 

huquqlari haqidagi tasavvurlarini baholashga qaratilgan 

bo‘lib, unda asosiy empirik manba sifatida Samarqand 

viloyatidgi jami 307 nafar fermer xo’jaliklaridan olingan 

so’rovnoma ma’lumotlaridan foydalanildi. Tadqiqotda 

еrga egalik qilishda tavakkalchiliklar tanlab olindi. 

Yerga egalik qilishdagi tavakkalchiliklar 

fermerning yaqin kelajakda, ya’ni keyingi uch yil ichida, 

еridan ayrilish ehtimolini 0 dan 100 foizgacha bo‘lgan 

subektiv baholash orqali o‘lchandi. Olingan ma’lumotlar 

asosida statistik tahlil amalga oshirildi hamda еr 

yo‘qotish xavfi manbalari ishlab chiqarish bilan bog‘liq 

va siyosat bilan bog‘liq tavakkalchiliklar kesimida 

guruhlashtirildi. 

▪ NATIJALAR VA MUNOZARA 

Yerga egalik huquqiga xavf soluvchi manbalar 

haqidagi fermerlarning tasavvurlari aniqlashtirildi. Tahlil 

natijalariga ko‘ra ko’pgina fermerlar kelgusi 3 yilda еrini 

yo’qotish ehtimoldan yiroq deb biladi. Shunday bo’lsada, 

еrni yo’qotish ehtimoldan yiroq deb bilgan ayrim 

fermerlar yo’qotish sabalari bo’yicha fikrlarini aytdi. 

Ammo, еrni yo’qotish ehtimoldan yiroq deb bilgan ayrim 

fermerlarning salmoqli qismi (jami 307 fermerdan 34,0 

foizi) ushbu savolga javob aytolmadi. Bu shuni 

anglatadiki, keltirilgan birorta omil еrni yo’qotishga 

sabab bo’lmaydi. Javob bergan fermerlar orasida eng 

yuqori ulush (jami 307 fermerdan 16,4 foizi) hukumat 

tomonidan qishloq xo‘jaligi еrlarini qayta taqsimlash, 

ya’ni fermer xo‘jaliklarini optimallashtirish bilan bog‘liq 

sabablarga to‘g‘ri keladi. Bu natija еr munosabatlarida 

davlatning faol ishtiroki fermerlar tomonidan asosiy xavf 

manbai sifatida qabul qilinayotganini ko‘rsatadi. Mazkur 

holat fermerlarning barqaror investitsiya kiritish, uzoq 

muddatli rejalashtirish hamda ekologik barqaror 

amaliyotlarni joriy etishga bo‘lgan rag‘batini pasaytirishi 

mumkin. Shuningdek, ishlab chiqarish kvotalarini bir 

necha bor bajarmaslik (jami 307 fermerdan 15,0 foizi shu 

sababni ko’rsatgan) hamda bir necha bor moliyaviy 

yo‘qotishlarga uchrash (jami 307 fermerdan 15,3 foizi 

shu sababni ko’rsatgan) fermerlar tomonidan еrga egalik 

huquqini yo‘qotishning muhim iqtisodiy sabablari 

sifatida qayd etilgan. Ushbu natijalar fermer 

xo‘jaliklarining iqtisodiy barqarorligi еr 

munosabatlarining uzluksizligi bilan chambarchas 

bog‘liqligini ko‘rsatadi. Iqtisodiy qiyinchiliklar 

fermerlarning tavakkalchilikka moyilligi, qaror qabul 

qilishda qisqa muddatli foydaga ustunlik berishi va 

barqaror qishloq xo‘jaligi amaliyotlarini qabul qilishdan 

tiyilishiga olib kelishi mumkin. 

Ekologik jihatdan nobarqaror xom ashyolardan 

(o‘g‘itlardan) foydalanish sababi nisbatan kam ulushni 

(3,1 foiz) tashkil etgan bo‘lsa-da, ushbu ko‘rsatkich 

fermerlar tomonidan ekologik talablar va standartlarning 

еrga egalik huquqiga ta’siri hali еtarlicha anglab 

еtilmaganini ko‘rsatadi. Investitsiyalarga oid qoidalarga 

rioya qilish imkoniyatlarining pastligi (2,2 foiz) ham 

fermerlarning institutsional talab va me’yorlarga 

moslashishda muayyan qiyinchiliklarga duch 

kelayotganini ko‘rsatadi. 

Umuman olganda, fermerlarning еrga egalik 

huquqini yo‘qotish xavfini asosan davlat siyosati, 

iqtisodiy barqarorlik va institutsional qarorlar bilan 

bog‘layotganini ko‘rsatadi. Bu esa qishloq xo‘jaligida 

xulq-atvor omillari barqaror qishloq xo‘jaligi 

amaliyotlarini joriy etishda hal qiluvchi ahamiyatga ega 

ekanligini tasdiqlaydi. Yerga egalik huquqi bilan bog‘liq 

noaniqlik va xavflarning mavjudligi fermerlarning 

ekologik toza, uzoq muddatli va resurs tejamkor 

amaliyotlarni qabul qilishga bo‘lgan tayyorligini sezilarli 

darajada pasaytirishi mumkin. 

Umuman, еrga egalik qilish huquqini 

yo'qotishining eng mumkin bo‘lgan sabablarini 2 

guruhga ajratish mumkin.  

I. Ishlab chiqarish bilan bog’liq bo’lgan 

sabablar. Bularga;  

bir necha bor moliyaviy yo‘qotishlar,  

ekologik jihatdan nobarqaror xom ashyolardan 

(o‘g‘itlardan) foydalanish 

investitsiyalarga oid qoidalarga rioya qilish 

imkoniyatlarining pastligi sabablarini kiritishimiz 

mumkin. 

II. Ishlab chiqarish bilan bog’liq bo’lmagan 

sabablar. Bularga;  

ishlab chiqarish kvotasini bir necha bor 

bajarmaslik 

hukumat tomonidan qishloq xo‘jaligi еrlarini 

qayta taqsimlash (fermer xo'jaliklarini optimallashtirish) 

hukumat tomonidan qishloq xo‘jaligi еrlarini 

klasterlarga qayta taqsimlash sabablarini kiritishimiz 

mumkin 

Ushbu 2 guruhning holati 1-rasmda keltirilgan 

https://ojs.kstu.uz/index.php/ej

1-rasm. Yer yo'qotish bilan bog’lik tavakklchilik turlari bo'yicha umumlashtirilgan manbalari 

(N=307) 

1-rasmda so‘rovnoma natijalari asosida fermer 

xo‘jaliklarining еr yo‘qotish bilan bog’liq 

tavakkalchiliklar manbalari umumlashtirilgan holda, 

ishlab chiqarish bilan bog‘liq tavakkalchiliklar hamda 

siyosat bilan bog‘liq tavakkalchiliklar kesimida aks 

ettirilgan.  

Tahlil natijalariga ko‘ra, ishlab chiqarish bilan 

bog‘liq tavakkalchiliklar mavjudligini respondentlarning 

taxminan 21 foizi tasdiqlagan bo‘lsa, 79 foizdan ortig‘i 

bunday xavfni mavjud emas deb hisoblagan. Bu holat 

fermerlarning katta qismi ishlab chiqarish jarayonidagi 

tavakkalchiliklarni (bir necha bor moliyaviy 

yo’qotishlar, ekologik jihatdan nobarqaror xom 

ashyolardan (o‘g‘itlardan) foydalanish, investitsiyalarga 

oid qoidalarga rioya qilish imkoniyatlarining pastligi) 

bevosita еrga egalik huquqini yo‘qotish bilan 

bog‘lamayotganini ko‘rsatadi. Ya’ni, fermerlar nazarida 

ishlab chiqarishdagi muammolar ko‘proq qisqa muddatli 

iqtisodiy yo‘qotishlar sifatida qabul qilinmoqda. 

Ishlab chiqarish bilan bog’liq bo’lmagan 

tavakkalchiliklar bo‘yicha эса mutlaqo boshqacha 

manzara kuzatiladi. Respondentlarning qariyb 45 foizi еr 

yo‘qotish xavfini aynan institutsional omillar bilan 

bog‘lagan. Bu ko‘rsatkich ishlab chiqarish bilan bog‘liq 

tavakkalchiliklarga nisbatan sezilarli darajada yuqori 

bo‘lib, еr munosabatlarida davlat siyosati, normativ-

huquqiy qarorlar, еrlarni qayta taqsimlash va 

institutsional islohotlar fermerlar tomonidan asosiy 

tavakkalchilik manbai sifatida qabul qilinayotganini 

yaqqol namoyon etadi. 

▪ XULOSA VA TAKLIFLAR 

Fеrmerlarning еrga egalik huquqini yo‘qotish 

ehtimolini asosan o‘z faoliyati natijalariga emas, balki 

tashqi institutsional muhitga bog‘layotganini ko‘rsatadi. 

Bu holat xulq-atvor iqtisodiyoti nuqtai nazaridan 

qaralganda, mas’uliyatni tashqi omillarga yuklash va 

noaniqlik sharoitida ehtiyotkor qaror qabul qilish 

tendensiyasining mavjudligini anglatadi. Shuningdek, 

еrni yo’qotish bilan bog‘liq tavakkalchiliklarning yuqori 

baholanishi fermerlarning uzoq muddatli rejalashtirishga 

bo‘lgan ishonchini pasaytirishi mumkin. Yerga egalik 

huquqi bilan bog‘liq noaniqlik sharoitida fermerlar 

ko‘pincha ekologik barqaror, investitsiya talab qiladigan 

va uzoq muddatda samara beradigan qishloq xo‘jaligi 

amaliyotlarini joriy etishdan tiyiladi. Bu esa barqaror 

qishloq xo‘jaligi rivojiga salbiy ta’sir ko‘rsatadi. 

